
GOUVENE HOCHUL ANONSE 25 MILYON DOLA POU ELAJI AKSE AK SWEN
SANTE POU MOUN KI GEN ANDIKAP DEVLOPMANTAL YO

Sibvansyon yo pral amelyore aksé ak kalite sevis swen sante fizik nan 'dezé swen
sante' yo

Bati sou pwopozisyon Eta Leta Gouvené Hochul la pou kreye Klinik Sante
Rejyonal pou Andikape yo

Gouvene Kathy Hochul te anonse jodi a ke 25 milyon dola nan sibvansyon pou pwojé
kapital pral ale nan devlopman Klinik Sante Rejyonal pou Andikape (Regional Disability
Health Clinics) atrave Biwo pou Moun Ki Gen Andikap Devlopmantal (Office for People
with Developmental Disabilities, OPWDD) Eta Nouyok la. Pandan administrasyon
federal la ap kontinye diminye aksé ak sévis Medicaid vital yo, Eta Nouyok angaje | pou
amelyore aksé ak sevis swen sante pou moun ki gen andikap deviopmantal yo.

"Moun ki gen andikap deviopmantal souvan gen difikilte pou jwenn aksé ak swen dante,
terapi fizik ak bezwen medikal espesyalize", Gouvené Hochul te deklare. "Se poutet
sa mwen te mete finansman pou Klinik Sante Rejyonal yo nan dénye sik bidjé Nouyok
la. Tann plizye ane pou resevwa bon swen oubyen dekouvri pa gen ekipman medikal
adaptatif ki disponib se pa yon opsyon epi li adomaje diyite ak sante moun ki pi bezwen
swen yo. Akse egal a swen sante enpotan anpil pou chak fanmi nan Nouyok."

Komisé Biwo pou Moun ki gen Andikap Devlopmantal nan Eta Nouyok la, Willow
Baer, te deklare, "Abode ekite nan sante pou moun ki gen andikap devlopmantal se
yon pi gwo priyorite pou OPWDD e pou mwen pesonélman. Yon tém komen mwen
tande nan bouch moun se ke yo ap rete déye nan sa ki gen pou we ak anviwonman
aksesib ak disponiblite pwofesyonél medikal ki resevwa fomasyon pou trete bezwen
sante fizik moun ki gen andikap devlopmantal yo. Pésonn pa ta dwe soufri imilyasyon
yon vizit nan biwo san ekipman medikal apwopriye oubyen fristrasyon pou pa kapab
jwenn swen sante nan kominote pa yo. Nou kontan resevwa pwopozisyon ki rekomande
fason inovan pou bay plis akse ak swen sante moun ki gen andikap devlopmantal
bezwen epi merite."

Senaté Eta Patricia Fahy, te deklare, "Le gouvenman federal la ap chéche koupe
finansman swen sante pou finanse kado taks pou milyadé yo, Eta Nouyok ap kontinye



kanpe epi pwoteje bezwen moun ki pi vilnerab yo ak Nouyoke k ap viv ak andikap yo.
Kreyasyon nouvo Klinik Sante Rejyonal pou Andikape atrave Nouyok, men ki gen ladan
isit la nan Rejyon Kapital la, pral ede revolisyone livrezon ak kalite sévis swen sante
pou vwazen nou yo ak Nouyoke k ap viv ak andikap yo. Le nou adapte swen ak sevis
yo ak bezwen kominote moun andikape nou an, n ap konekte plis Nouyoke toujou ak
swen sante ki sove lavi epi ki gen bon kalite, avék yon anfaz espesyal sou sipote swen
dante ki pi elaji. Mwen te fye pou sipote inisyativ sa a nan bidjé eta a, felisite Gouvéne
Hochul paske li kontinye kanpe devan administrasyon federal sa a ak pou kominote
moun andikape Nouyok la, epi mwen pa ka tann pou m weé enpak Sant sa yo pral
genyen nan mwa ak ane k ap vini yo."

Manm Asanble Angelo Santabarbara te deklare, "Akse ak bon jan kalite swen sante
se youn nan defi ki pi ijan pou moun ki gen andikap deviopmantal ak fanmi yo. Antanke
Prezidan Komite Asanble a sou Moun ki Andikape—epi antanke papa yon pitit gason
adilt ki gen otis—mwen konnen kijan li enpotan pou gen sevis ki aksesib e enklizif
alafwa. Envestisman 25 milyon dola Gouvéné Hochul la nan Klinik Sante Rejyonal pou
Andikape yo pral fé yon vre diferans Ié li elaji swen danté ak medikal, amelyore
enstalasyon yo, epi elimine barye ki two souvan anpeche moun jwenn swen yo bezwen
an. Inisyativ sa a konséne diyite, ekite, epi asire ke chak Nouyoke, kelkeswa kapasite
yo, gen akse ak sevis sante yo merite."

Inisyativ sa a pral kreye Klinik Sante Rejyonal pou Andikape e li te yon pwopozisyon
sou Eta Leta a pa Gouvéne Hochul ki te asire ke finansman an te enkli nan Bidjée
Egzekitif la pou 2025-26 la.

Krite aplikasyon pou pwoje ki apwopriye yo:

« Pwoje kapital ki amelyore aksé ak kalite sevis swen sante fizik (pa egzanp,
medikal, danté, enfimye, terapi fizik, terapi okipasyonél, patoloji lapawol ak
langaj) espesyalman pou moun ki gen andikap deviopmantal yo.

e OPWDD ap priyorize pwojé ki gen rapo ak ouveéti nouvo sevis danté oswa
agrandisman/amelyorasyon klinik dante ki deja egziste yo, amelyore espas fizik
pou pi byen akomode chéz woulant, amelyore espas fizik pou kreye espas ki
adapte ak sansoryel yo, epi amelyore aksé ak sévis sante fizik espesyalize nan
"deze swen sante" a.

Klinik Atik 16 yo ak klinik Atik 28 yo, ki gen ladan Sant Dyagnostik ak Tretman, Sant
Sante Kalifye nan Nivo Federal (Federally Qualified Health Centers, FQHC), Sant Sante
Riral (Rural Health Centers, RHCs), ak klinik ekstansyon lopital endepandan (sit ki pa
sou kanpis la), tout kalifye pou aplike pou Demann Aplikasyon ki fék pibliye a.

Tanpri gade sitweb Opotinite Akizisyon OPWDD la nan
https://opwdd.ny.gov/procurement-opportunities oswa sitweb Rapoté Kontra NYS (NYS
Contract Reporter, NYSCR) la nan https://www.nyscr.ny.gov/ pou plis enfomasyon sou
opotinite sa a.

